
Transcription du poeme

Texte

Ne t’enquiers plus passant qui est le corps
Qui gist icy, seulement sois records,

Que c’est celuy sus lequel tout soudain
Fiere Atropos mist sa cruelle main,

Son heur fut grand quand en fleur de jeunesse
Pour sa vertu, sa prudence & prouesse,

Du Roy Francoys lieutenant fut en guerre,
Heureux par tout, & sur mer, & sur terre :
Ce qu’en bref temps bien monstra par effect
Quand en Piemont I’Espagnol fut deffect

A jour prefix la bataille assignée,

Ou I’ennemy vid sa ruse affinée,

Par la vertu d’un tel chef, & ses gens,
Soudatz Francoys au combat diligens :

Ainsi nourry d’'une immortelle gloire

Par le hault pris de si noble victoire.

Depuis tousjours les guerres frequenta,

Et son renom en tout heur augmenta :

Mais le malheur, qui nostre heur suyt depres [[de pres]]
{D5v}Luy machina un accident expres.
Pour I'oprimer d’une mort peu notable,
Si-non qu’elle est envers tous lamentable :
Voyant un prince en tel heur hault monté
(Apres avoir maint peril surmonté)

D’un coup de coffre estre ainsi amort mis
Passant le temps avec ses grans amys.[]

Que dictes vous humains de ce malheur ?
N’est il plus grand que n’avoit esté 1’heur
Dessoubz lequel le prince magnanime
Avoit acquis en bref temps telle estime ?

Ce n’est malheur toutesfoys, a vray dire,

Car un bon heur pour la mort point n’empire
Mais c’est de Dieu un secret jugement,

Qui n’entre point en nostre entendement :
Fors qu’il convient confesser verité

Que I'’heur mondain n’est rien que vanité.

